
Pérkthimi

Dhe kur Zoti yt u tha engjéjve: “Uné do té krijoj né toké njé mékémbés (halife).” Ata
thané: “A do té krijosh né té diké qé do té shkaktojé crregullime dhe do té derdhé gjak,
ndérkohé qé ne té madhérojmé Ty me lavdérime dhe e lartésojmé shenjtériné Ténde?”
Allahu tha: “Pa dyshim, Uné di até qé ju nuk e dini.”

Tefsiri (komentimi)

Duke filluar nga ajeti 28 i késaj sureje, kané nisur té renditen argumentet, shenjat dhe
mirésité qé e pengojné njeriun nga kufri (mosbesimi), si né kuptimin e mohimit té Allahut,
ashtu edhe né kuptimin e mosnjohjes sé vlerés sé mirésive hyjnore dhe té
mospérmbushjes sé detyrés sé falénderimit ndaj Tij.

Pas pérmendjes sé mirésive, si dhénia e jetés njeriut, ringjallja e tij pas vdekjes dhe krijimi
pér té i gjithckaje qé gjendet né toké, né ajetet 30-35 pérmenden mirésité e mékémbeésisé
(hilafetit), dijes, sexhdes sé engjéjve dhe mirésité e Xhenetit.

Né shumé ajete qé do té vijné mé pas (pér shembull, shih en-Nisa’ 4:1; ez-Zumer, 39:6), do
té shpjegohet se si u krijua Ademi a.s., njeriu i paré, dhe se si u shumuan dhe u pérhapén
njerézit e tjeré. Mirépo, ajo qé trajtohet kétu nuk éshté veté krijimi i njeriut, por cilésité,
pérgjegjésité, kompetencat dhe mirésité qé Allahu i Lartésuar ia ka dhéné atij.

Njéra prej kétyre cilésive, dhe ndoshta mé e réndésishmja, éshté cilésia e mékémbésisé
(hilafetit). Né kuptimin gjuhésor, hilafet do té thoté: “qé njé person ta zéré vendin e njé
tjetri, ta pérfaqésojé até dhe t'i ushtrojé kompetencat e tij.” Mékémbésin qé Allahu i
Lartésuar do ta krijojé né toké mund té kuptohet ose si mékémbeés i Allahut té Madhéruar,
ose si pasardhés i genieve té vetédijshme qé kané jetuar mé paré né toké, duke ardhur pas
tyre dhe duke e zéné vendin e tyre. Engjéjt, duke e shprehur até qé e dinin pér veprimet
qé do t'i kryente né té ardhmen lloji njerézor, pyetén pér urtésiné e krijimit té Ademit si
mékémbés, pavarésisht kétyre veprimeve. Allahu i Lartésuar, pér t'u treguar atyre se
Ademi a.s. ishte i denjé pér kété detyré, e vuri até né njé sprové dhe i dhuroi dije e aftési.
Kjo tregon se mékémbésia e pérmendur kétu lidhet me Allahun e Lartésuar dhe se Ademi,
sé bashku me pasardhésit e tij, do té jené mékémbés té Allahut té Lartésuar né toké. Edhe



fakti qé premtimi pér ta béré njé bashkési njerézish mékémbés né toké, pra pér t'ua dhéné
atyre kompetencén e mékémbésisé (istihlaf), éshté kushtézuar me besimin dhe veprat e
mira, domethéné me veprimet dhe sjelljet né pérputhje me kénagésiné e Allahut té
Lartésuar, e mbéshtet kété interpretim (en-Nur, 24:55).

Megjithaté, mékémbésia e njeriut né kété kuptim éshté e kufizuar dhe e pércaktuar sipas
natyrés dhe cilésive té tij. Asnjé genie, pérfshiré edhe njeriun, nuk mund ta pérfagésojé
Allahun e Lartésuar né kuptimin e ploté, as ta zéré vendin e Tij dhe té veprojé me
autoritetin e Tij absolut. Mékémbésia e Ademit dhe e pasardhésve té tij konsiston vetém
né té jetuarit né toké, e cila éshté proné e Allahut té Lartésuar, né pérputhje me vullnetin
e Tij dhe né té vepruarit sipas udhézimeve té Tij.

Ajeti qé shpreh se njerézit jané krijuar pér ta adhuruar Allahun e Lartésuar (edh-Dharijat,
51:56) dhe ajetet qé shprehin se ata jané krijuar si mékémbés, né té vérteté, e tregojné té
njéjtén té vérteté: njeriu éshté krijuar pér té gené né shérbim té Allahut té Lartésuar,
ndérsa mirésité e ndryshme né toké i jané véné né dispozicion gé ta pérmbushé kété
géllim. Njeriu duhet ta dijé se mundésité dhe mirésité qé i jané dhéné jané proné e Allahut
té Lartésuar, se ato i jané besuar pér njé qéllim té caktuar dhe me kushte té caktuara, si
dhe se éshté i detyruar t'i pérdoré ato né pérputhje me vullnetin dhe kénagésiné e
Pronarit té tyre. Pikérisht kjo e pérbén mékémbeésiné (hilafetin). Ai duhet té veprojé me
kété vetédije.

Ndryshe nga engjéjt, njeriu éshté krijuar me natyrén e lindur (fitrah) dhe aftésité e
nevojshme pér ta pérmbushur kété mékémbési. Nése nuk e prish natyrén e tij té pastér, ai
do té jeté né gjendje ta kryejé me sukses kété detyré. Allahu i Lartésuar, duke ua béré té
ditur kété engjéjve, ia ka béré té ditur njékohésisht edhe njerézimit, me géllim gé kjo e
vérteté té rrénjoset né vetédijen e tij.

Si¢c u theksua mé sipér, mékémbésia e pérmendur kétu (mékémbésia e pérgjithshme) nuk
éshté e vecanté vetém pér Ademin a.s.. Shumé ajete (el-A'raf, 7:69; Junus, 10:14; en-Neml,
27:62) shprehin qarté se kjo aftési dhe kjo kompetencé u pérkasin té gjithé njerézve.

Ndérsa mékémbésia e vecanté, domethéné hilafeti politik, éshté njé koncept dhe
institucion gé nuk pérmendet me kété emér né Kur’anin Famélarté, por qé u shfaq si
rezultat i nevojave qé lindén pas Profetit Muhammed s.a.v.s.. Né& Kur’an, shprehja e
pérdorur pér ata gé e ushtrojné funksionin e udhéhegqjes politike éshté ulu'l-emr (ata qé e
kané autoritetin pér té urdhéruar), sic pérmendet né suren en-Nisa’, 4:59. Né hadithin me
kuptimin: “Hilafeti pas meje do té zgjasé tridhjeté vjet; pastaj do té vijé sundimi monarkik
shtypés.” (Musnedi, V, 220-221; Ebu Davudi, “Sunnet’, 9; Tirmidhiu, “Fiten”, 48),
mékémbésia e pérmendur éshté ajo e veganta dhe politike. Nése ky hadith éshté autentik
(sahih), atéheré né burimet islame hilafeti, né kété kuptim si emértim i njé detyre dhe
posti, pérmendet pér heré té paré kétu. (Pér diskutimet lidhur me autenticitetin e hadithit
dhe burimet pérkatése, shih Casim Avci, “Hilafet”, DIA, XVII, 539))

Megenése Ebu Bekri r.a. e zuri vendin e té Dérguarit té Allahut né drejtimin e shtetit, ai u
quajt “Halifi i té Dérguarit té Allahut”. Ndérsa Omeri r.a. u pérmend si “Halifi i halifit té té
Dérguarit té Allahut”. Megenése ky zinxhir emértimesh do té zgjatej vazhdimisht, mé voné



u mjaftuan vetém me fjalén “halif”. Ndérkohé, udhéheqési politik u quajt edhe me tituj té
tjeré, si Emirul-Mu'minin (Prijési i Besimtaréve) dhe Imam.

Pér t'i pérmbushur detyrat qé Allahu i Lartésuar ua ka ngarkuar njerézve jo vetém
individualisht, por edhe si bashkési, si dhe pér ta realizuar mékémbésiné e ummetit krahas
mékémbésisé individuale, lindi nevoja pér organizim politik. Si pasojé e domosdoshme e
késaj, individét ia deleguan, me kushte té caktuara, njé personi té denjé nga mesi i tyre até
pjesé té kompetencave dhe pérgjegjésive qé e tejkalonte nivelin individual.

Premtimi pér bindje ndaj halifit (bej'ah) kushtézohet me faktin qé ai té veprojé né
pérputhje me urdhrat dhe ndalesat e Allahut té Lartésuar, me ligjin dhe me dispozitat
fetare gé lidhen me detyrén e tij.

Engjéjt ishin krijuar mé paré né botén e melekutit (qiellore), qé éshté vendbanimi i tyre i
miréfillté, dhe ishin pajisur me cilési té ndryshme nga ato té njeriut. Kur u krijua toka, e
cila i pérket botés materiale (alemul-mulk), engjéjt pritnin qé ata veté té ishin geniet e
vetédijshme (halifeh sh. halaif) qé do ta ushtronin autoritetin né toké né emér té Allahut
té Lartésuar, duke e pérfagésuar dhe zbatuar vullnetin hyjnor, té shpallur garté né Librin,
dispozitat e té cilit jané njésoj detyruese pér ¢do besimtar. Ata mendonin se njeriu, i cili
do té krijohej nga dheu, do té kishte mangési pér shkak té natyrés sé tij té lidhur me kété
prejardhje dhe se, duke gené i prirur pér té shkaktuar crregullime, nuk do té ishte i denjé
pér mékémbésiné. Mirépo, Krijuesi i Lartésuar ua béri té ditur vullnetin e Tij, i cili nuk
pérputhej me pritshmérité e tyre, dhe u shpjegoi se kété mirési ua kishte caktuar robérve
té Tij nga lloji njerézor, duke ua sqaruar edhe arsyen e késaj zgjedhjeje.

Megenése engjéjt i pérkasin botés qé pérmendet me emrat si “bota e urdhrit” (alemul-
emr), “bota e sé fshehtés” (alemul-gajb) dhe “bota engjéllore” (alemul-melekut), ndérsa
njerézit nuk kané mundési té marrin njohuri pér geniet e kétyre botéve népérmjet mjeteve
té zakonshme té njohjes, informacionet mbi kété ¢éshtje mbéshteten kryesisht né
shpalljen hyjnore. Sa u pérket njohurive té pérftuara népérmjet interpretimeve njerézore
dhe arsyetimeve krahasuese, ekzistojné mendime té ndryshme.

Megjithése njohurité pér ekzistencén dhe cilésité e engjéjve mbéshteten né njé maseé té
madhe né shpallje, éshté pohuar gjithashtu se ekzistenca e tyre dhe disa nga cilésité e tyre
mund té njihen edhe me ané té arsyes, zbulimit shpirtéror (keshf) dhe pérvojés.

Pér shembull, jané paraqitur arsyetime té tilla: “Meqenése jané krijuar genie té vdekshme
gé kané arsye dhe vetédije, éshté e arsyeshme qé té jené krijuar edhe genie té
pavdekshme, té cilat do té ekzistojné pér aq kohé sa ekziston kjo boté. Po ashtu, megenése
né botén tokésore, e cila éshté né njé nivel mé té ulét, jané krijuar genie me arsye dhe
vetédije, atéheré, sipas parimit té pérparésisé logjike, éshté edhe mé e arsyeshme gé né
botén qiellore, e cila éshté mé e larté dhe mé fisnike, té jené krijuar qenie me kéto cilési.”
Kéto shpjegime jané shembuj té argumenteve racionale gé synojné bindjen e mendjes.

Rréfimet e personave qé kryejné ushtrime té vecanta shpirtérore dhe marrin edukim té
tillé, té atyre qé kané mbetur pa rrugédalje nga véshtirésité apo sémundjet dhe kané
pérfituar nga ndihma e engjéjve, si dhe té atyre qé i kané paré engjéjt né éndérr, pérbéjné



prova subjektive té sigurta pér veté kéta persona. Megjithaté, kéto pérvoja nuk jané prova
detyruese pér njerézit e tjeré qé i dégjojné rréfimet e tyre.

Sipas shumicés sé dijetaréve muslimané, engjéjt jané genie latife (té holla e té padendura
materialisht, té cilat nuk e pengojné shikimin), mund té marrin forma té ndryshme dhe
vendbanimin e tyre té miréfillté e kané né giejt pértej botés materiale. Ata nuk shumohen
me ané té riprodhimit, por me ané té krijimit té vazhdueshém. Engjéjt kané njé pozité té
larté dhe aférsi té vecanté tek Allahu i Madhéruar, si dhe fuqi té médha qé Ai ua ka dhuruar.
Ata jané krijuar né até ményré qé té veprojné sipas urdhrit dhe vullnetit hyjnor dhe té mos
dalin kurré jashté tyre.

Ndérsa sipas disa filozoféve, engjéjt jané genie té ngjashme me natyrén e arsyes qé gjendet
te njeriu. (Raziy, II, 160-161)

Sipas shpjegimeve gé gjenden né Kur’an, engjéjt mund té ndahen né kéto kategori, né bazé
té cilésive dhe detyrave té tyre:

1. Engjéjt g€ mbajné Arshin. Kéta jané engjéjt e ngarkuar me mbajtjen e Arshit. (el-Hakkah,
69:17)

2. Engjéjt qé rrethojné Arshin dhe e madhérojné Allahun. Kéta engjéj géndrojné pérreth
Arshit dhe e lartésojné Allahun duke e lavdéruar dhe duke i béré tesbih. (ez-Zumer, 39:75)

3. Engjéjt e médhenj:

a) Xhebraili (a.s.). Ky engjéll, i njohur edhe me emrat Xhibril dhe Ruhul-Kudus (Shpirti i
Shenjté), éshté i ngarkuar me sjelljen e shpalljes hyjnore te profetét. Né ajetin 20 té sures
et-Tekvir, cilésité e tij kryesore pérmenden késhtu: “Njé i dérguar fisnik, i fuqgishém dhe me
pozité té larté tek Zoti i Arshit, i respektuar dhe besnik.”

b) Mikaili (a.s.). Eshté engjélli i ngarkuar me ruajtjen e ekuilibrit té dukurive natyrore.
Emri i tij pérmendet né Kur’an sé bashku me Xhebrailin dhe béhet e ditur se kush éshté
armik i tyre, éshté edhe armik i Allahut (el-Bekara, 2:98)

c) Israfili (a.s.). Né Kur’anin Famélarté pérmendet Suri (briri) né té cilin do té fryhet kur
té fillojé Kijameti dhe ringjallja. (en-Neml, 27:87; Ja-Sin, 36:51.) Né hadithe éshté béré e
ditur se engjélli i ngarkuar pér t'i fryré Surit éshté Israfili. (Liitfullah Cebeci, “Israfil”, DIA,
XXIII, 180-181.)

d) Azraili (a.s.). Né Kur’anin Famélarté pérmendet si Engjélli i Vdekjes (Es-Sexhde, 32:11),
ashtu edhe engjéjt qé jané ngarkuar me marrjen e shpirtrave té njerézve (en-Nisa’, 4:97;
el-Enfal, 8:50; en-Nahl, 16:32). Megjithése emri Azrail nuk pérmendet né hadithet
autentike, né literaturén tjetér islame Engjélli i Vdekjes njihet me kété emér. (Ahmet Saim
Kilavuz, “Azrail”, DiA, 1V, 350-351.) Duke gené se numri i engjéjve té ngarkuar me kété
detyré éshté i madh, ekziston mundésia qé Azraili té jeté prijési i tyre.

4. Engjéjt e Xhenetit. Né Xhenet gjenden shumé engjéj, té cilét do t'u shérbejné
besimtaréve gé e kané arritur lumturiné e hyrjes né té (er-Ra'd, 13:23). Prijési i kétyre
engjéjve quhet Ridvan.



5. Engjéjt e Xhehenemit. Edhe né Xhehenem ka engjéj qé i kryejné detyrat e tyre lidhur me
ata gé ndéshkohen aty (el-Muddeththir, 74:31). Emri i pérgjithshém i kétyre engjéjve
éshté zebani (el-Alak, 96:18). Prijési i tyre éshté njé engjéll me emrin Malik (ez-Zuhruf,
43:77).

6. Engjéjt mbikéqyrés dhe mbrojtés (Hafedhah). Kéta engjéj géndrojné prané njerézve dhe
kryejné detyra té tilla si mbikéqyrja, mbrojtja, déshirimi i sé mirés pér ta dhe frymézimi i
tyre drejt veprave té mira (Kaf, 50:17; el-En'am, 6:61).

7. Engjéjt shkrues. Edhe kéta engjéj géndrojné prané njerézve dhe regjistrojné gjithcka qé
ata béjné dhe veprojné (el-Infitar, 82:10-11).

8. Engjéjt e ngarkuar me detyra né botén materiale. Kéta engjéj jané té pranishém né
ngjarjet dhe proceset gé ndodhin né gjithésiné materiale dhe e sigurojné zbatimin e ligjeve
té Allahut. Né ajetet e para té sureve 37, 51 dhe 79 gjenden aludime pér ta. (Pér mé shumé
hollési, shih Raziu, I1, 159 e né vijim).

Nga e dinin engjéjt kété genie té re, pra Ademin a.s., qé do té krijohej dhe se do té
shkaktonte crregullime dhe do té derdhte gjak? Pér kété jané dhéné interpretime té
ndryshme:

- engjéjt mund ta kené mésuar kété nga Leuhi Mahfudhi (Pllaka e Ruajtur), ku jané té
shkruara ngjarjet qé do té ndodhin.

- mund té kené ekzistuar mé paré genie té ngjashme, té cilat ishin krijuar dhe dérguar né
toké, dhe engjéjt mund té kené marré njohuri duke i vézhguar ato.

- mund ta kené krahasuar njeriun me xhindét ose me kafshét grabitqare.

Jané shprehur edhe mendime té tjera té ngjashme. Megjithaté, ne i konsiderojmé dy
mundésité dhe interpretimet e méposhtme si mé té aférta me arsyen dhe realitetin, si dhe
meé té pérshtatshme me ményrén se si rréfehet kjo ngjarje:

1. Mundésia e paré. Allahu i Lartésuar fillimisht ua ka béré té njohur engjéjve njeriun qé
do ta krijonte dhe mé pas i ka njoftuar se do ta caktonte até si mékémbés né toké. Mbi
bazén e késaj njohurie, engjéjt e kané shprehur mendimin e tyre.

2. Mundésia e dyté. Engjéjt mund té kené gené déshmitaré té krijimit té Ademit dhe t'i
kené paré e njohur cilésité e tij materiale dhe shpirtérore. Duke u nisur nga kéto cilési, ata
kané arritur né pérfundimin se njé genie me njé natyré té tillé mund té kryejé si vepra té
mira, ashtu edhe vepra té kéqija. Pra, nga veté struktura dhe natyra e njeriut, ata e kané
nxjerré pérfundimin se ai e ka mundésiné pér té béré miré dhe keq, dhe mbi kété bazé e
kané parashtruar pyetjen e tyre (Ibni Ashuri, I, 402-403; Tabatabai, [, 116.)

Burimi: Komision, Kur'an Yolu Tefsiri, Diyanet, véll. I, faget 100-104.

